
Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak informazioa eskatu du Prestazio Handiko Trenaren Nafarroako korridorea eraikitzearekin lotutako 2012ko kontusailei buruz (PES-33/13). Hauxe da Sustapen Departamentuaren erantzuna:
1.- Kontusail horien betetze-maila 2012ko abenduaren 31n, kontusailerako hasiera batean aurreikusitako kontzeptuetan:
Estatuko Administrazio Orokorrak, Nafarroako Foru Komunitateko Administrazioak eta Trenbide-azpiegiturak Administratzeko Ente Publikoak (ADIF) Zaragoza-Iruña abiadura handiko linea Nafarroan eraikitzeko 2010eko apirilaren 9an sinatutako lankidetza hitzarmenean, kostuak hiru kontzepturen arabera bereizten dira: 

– Obren exekuzioa (tartea azpibanatuta dagoen azpi-tarteei dagozkienak).
– Desjabetzeak.
– Proiektuak idaztea, ikuskatzea eta obra zuzendaritza.
  2012ko abenduaren 31n, honakoa da egindako inbertsioa:
	
	PROIEKTUAK, IKUSKATZEA ETA OBRA ZUZENDARITZA
	EXPROPIACIONESDESJABETZEAK
	OBREN EXEKUZIOA
	GUZTIRA

	2009. urtea
	228.100,00 €
	0,00 €
	0,00 €
	228.100,00 €

	2010. urtea
	5.050.528,53 €
	0,00 €
	0,00 €
	5.050.528,53 €

	2011. urtea
	757.467,71 €
	436.836.7 €
	161.234,30 €
	1.355.538,71 €

	2012. urtea
	1.061.830,71 €
	4.336.906,2 €
	11.887.882.61 €
	17.286.619,52 €

	GUZTIRA
	7.097.926.95 €
	4.773.742,9 €
	12.049.116.91 €
	23.920.786.76 €


Hauxe zen hitzarmenean jasotzen zen hasierako aurreikuspena:

	Castejón-Iruña tartea
	Luzera
	Kalkulatutako kostuak (euroak, milakotan)*

	Plataforma
	(km)
	Tartea, guztira,
	2011
	2012
	2013
	2014

	Castejón-Alesbes
	14,50
	71,10
	7,10
	28,40
	35,60
	

	
	
	
	
	
	
	

	Alesbes-Erriberri
	15,00
	77,55
	7,75
	31,00
	38,80
	

	
	
	
	
	
	
	

	Erriberri-Tafalla
	15,00
	76,00
	7,6
	20,40
	22,00
	26,00

	
	
	
	
	
	
	

	Tafalla-Arrizabalaga
	15,19
	78,00
	7,80
	21,20
	21,00
	28,00

	
	
	
	
	
	
	

	Arrizabalaga-Ezkirotz
	10,20
	60,00
	6,0
	24,00
	16,65
	13,35

	
	
	
	
	
	
	

	Desjabetzeak
	
	10,00
	5,00
	5,00
	
	

	
	
	
	
	
	
	

	Proiektuak idaztea, ikuskatzea, obren zuzendaritza
	
	15,00
	2,00
	4,00
	5,00
	4,00

	
	
	
	
	
	
	

	Guztira
	69,89
	387,65
	43,25
	134,00
	139,05
	71,35


* Lizitazioaren oinarria den aurrekontua, BEZa barne
Hau da, hitzarmeneko aurreikuspenen arabera, 2011ko amaierarako 43,5 milioi euro exekutatu behar ziren, eta 2012ko amaierarako, berriz, 134 milioi euro.
2.- Kontusailen guztizko betetze-maila, egindako aldaketak justifikatzen dituzten arrazoiak zehaztuta:
Puntu horri erantzuteko, lehendakariorde Lourdes Goicoechea andreak Ekonomia, Ogasun, Industria eta Enplegu Batzordean, otsailaren 20an, abiadura handiko trenaren kontusaila kontusail zabalgarriak finantzatzeko erabiltzeari buruz esandakoetara joko dut:
“94,1 milioi euroren zabalpenak finantzatzeari dagokionez, esan beharra dago beste gastu-kontusail batzuetan 88,3 milioi euro gutxiago gastatzearekin finantzatu direla. Finantziaziorako gastu-kontusail gisa, nabarmentzekoa da “Nafarroa Plana 2012-85. Abiadura handiko trenaren Nafarroako korridorea eraikitzea” kontusaila, zeinak 58,9 milioi finantzatzeko erabili baita. Gainerakoan, 5,7 milioi euro aurreikusitakoez goitiko diru-sarrerekin finantzatu dira, eta 0,2 milioi, berriz, gerakinarekin.
“Nafarroa Plana 2012-85. Abiadura handiko trenaren Nafarroako korridorea eraikitzea” kontusaila finantziaziorako gastu-kontusail gisa hautatu da zeren eta aurrekontu-kudeaketaren ikuspuntutik soila eta gardena baita, behin erabaki ondoren 2012an kontusail horren ez-betetze mailak zabal gaindituko dituela proposatutako finantziazio-beharrak. Eta hori guztia egin da Nafarroako Foru Ogasunari buruzko 13/2007 Foru Legean ezarritakoari jarraituz. Izan ere, lege horren araberakoak izan behar baitira aurrekontu-aldaketa guztiak.
Horretan guztian, kontuan hartu da egonkortasun helburua betetzeari begira beste desbideratze positibo batzuk badaudela, Kontabilitate Nazionaleko Doikuntzen arloetan, eta desbideratze horiek, blokeoekin batera, aukera ematen dutela bestelako gastu-premia batzuk finantzatzeko.".
3.- Kontusail horietan hasiera batean aurreikusitakoaren eta kontzeptu horiengatik egiaz bete denaren arteko aldea, halakorik bada, ekarri duten arrazoien justifikazioa eta azalpena:2012ko abenduaren 31rako eginik dauden obrak eta desjabetzeak 1. tarteari dagozkio: “Castejón-Alesbes”. Lehenengo tarte horren oinarrizko proiektua 2010eko abenduaren 17an onetsi zen, eta orduan aginduzkoa den informazio publikoko aldia zabaldu zen: EAOn 2011ko urtarrilaren 29an argitaratu zen eta, NAOn, berriz, 2011ko otsailaren 8an.
Proiektuek informazio-azterlanetan onetsitako konponbidea garatzen dute, baina aldaketa tekniko batzuk (trazaduran milako 15eko gehieneko pendizak, informazio-azterlanean milako 25ekoak aurreikusten ziren arren, azpiegitura salgaietarako trenetarako bateragarria izan dadin) eta ingurumen deklarazioan ezarritako zehaztapenen betetzea direla eta, nabarmentzeko moduko atzerapena gertatu da proiektuak egin eta izapidetzeko garaian.
1. tarteari dagokion oinarrizko proiektutik, bi eraikuntza-proiektu idatzi ziren: Castejón-Cadreita eta Cadreita-Alesbes. Horietako bigarrena, oinarrizkoaren aldean aldaketa garrantzitsurik ez dagoenez, 2011ko apirilaren 19an onetsi zen behin betiko. Hori dela eta, obrak kontratatzeko espedientea hasi ahal izan zen, halako moduz non 2011n obrei ekin baitzitzaien.
Lehenengo azpi-tartean (Castejón-Cadreita), aldaketa gehiago egin behar izan ziren, informazio publikoko izapidearen ondorioz. Hori dela eta, eraikuntza-proiektua 2011ko abenduaren 31n onetsi zuen ADIFek, eta obrak 2012ko uztailean adjudikatu ziren.
Gainerako tarteetan (Alesbes-Erriberri, Erriberri-Tafalla, Tafalla-Arrizabalaga eta Arrizabalaga-Ezkirotz), informazio-azterlanaren aldean egin diren aldaketak handiagoak izan dira. Horrenbestez, gaur arte ezin izan dira informazio publikora atera.
Nafarroako Gobernua Sustapen Ministerioarekin lan egiten ari da obren exekuziorako erritmoa berrezartze aldera. Aurreikusita dago hemendik gutxira abiatzea 2. tarteari (Alesbes-Erriberri) eta 3. tarteari (Erriberri-Tafalla) dagozkien oinarrizko proiektuen informazio publikoko izapidea. 

Iruñean, 2013ko apirilaren 2an
Sustapeneko kontseilaria: Luis Zarraluqui Ortigosa

